
MON KARYER LAKOUR
Lekel ki ti dir nou pa pou fer li!!

Apre bokou mangonnen, ki ti anvi met nou odefi, e ki ti a pe bataye dan nou lespri. 
Parfwa ti anmenn enpe konfizyon dan nou desizyon.

Alala !! Nou kapab kriye, sante aotvwa, dan sa pli gran lazwa ki deza anserkle nou 
dezir, e pou les sa flanbo briye dan nou leker.

Pou kontinyen devlop sa lanvi
Pou batir semen e pou anvlop nou bann pli pti zanfan ziska pli gran 

dan leksperyans e pou garot zot dan sa bagaz pli efikas e pli solid 
dan nou travay kot nou apel nou prop karyer nou leker.

Antan ki paran, ki'n fleri san rasin, ozordi sa pye grefye in raport son prop brans, e 
in osi pe kontinyen bourzonnen

Avek langre ki IECD i ofer, ki ankadre ou avek bokou, bokou menm, 
ki nou ti manke depi A ziska Z.

Avek lekip dinamik sa lenstitisyon, an kolaborasyon avek bann fasilitater kalib
in anpakte nou profesyonalizm, fizikman, moralman, e osi lasante e proteksyon 

dan laliny disiplinen.
Avek sa tel pratik, okenn dout ki tousala pe al ganny delivre avek konesans e 

konpetans.  
Ler ou determinen, ou kontinyen ankor demen, ziska ki ou gannyen !

Laba dan lakour en lot parkour, toulezour…
Sa zenerasyon ki pe devlope an bonn sante, byen stimile e an sekirite

Mon kapab dir ki si 500 dimoun zot in kapab reisi akonplir sa formasyon,
 napa nanryen ki pou kit nou deryer dan sa parkour.

Ou ki'n tande, ouswa ou'n manke, pa ezite pou ou koste, zwenn sa lekip
 Kan ou'n reisi, ou pa zanmen bliy sa lanmen ki'n fer ou dibyen

Alor, tou nou remersiman i al pou IECD e Sekter Pti Lanfans,
Madanm Choppy avek son lekip dinamik, 

san bliy bann eksper fasilitater fidel, konpetan e devoue dan sa ki zot in demontre.
Mersi !

Konpoze e resite par Sheena Marie e Juliana Georges, de partisipan PRESET 2026,
avek lasistans teknik e sipor Madanm Marie Clarisse

